
Nefndasvið Alþingis

Efnahags- og viðskiptanefnd

b/t Stefáns Árna Auðólfssonar, nefndarritara

Austurstræti 8 - 10

150 Reykjavík

Reykjavík, 15. apríl 2004.
Efni: Frv. til l. um br. á l. um gjaldþrotask. nr. 21/1991 (333. mál).
Verslunarráð Íslands þakkar nefndinni fyrir það tækifæri að fá að veita umsögn um ofangreint frumvarp. 
Að mati Verslunarráðs víkur frumvarpið í verulegum atriðum frá meginreglum samningaréttar. Þannig er t.a.m. gert ráð fyrir því að skuldbindingagildi ábyrgðaryfirlýsingar með því að ábyrgðarmenn skuldara skuli njóta sérstaks réttar fái skuldari úrskurðaða greiðsluaðlögun sér til handa. Í greinargerð kemur ekki fram að reynt hafi verið að leggja mat á það hvaða áhrif þessi réttarúrræði gætu haft á lánsmöguleika og lánskjör neytenda. Hætt er við að afleiðingar svo víðtækra afskipta af samningum manna hitti harðast fyrir þá sem ætlunin er með frumvarpinu að aðstoða. 
Verslunarráð telur röksemdafærslu í greinargerð ekki sannfærandi. Í 2. mgr. segir; „...nýtt úrræði ... ætluð þeim sem árangurslaust hafa reynt ráðgjöf og aðstoð við að leysa úr greiðsluerfiðleikum sínu...„ Í greinargerð kemur ekkert fram um það hverju hin svokallaða greiðsluaðlögun á að bæta við í þeim efnum. Væri nær að ætla að greiðsluaðlögun, sem getur náð til átta ára án þess að sjá árafjöldi sé rökstuddur, sé miklu frekar til þess fallin að koma skuldara sem þegar eru kominn í óefni í enn frekara óefni sem ekki sér fyrir endann á. Á það einkum við þegar greiðsluaðlögun er þvinguð eins og frumvarpið kveður á um í einhverjum tilvikum. Rétt er að hafa í huga í þessu sambandi að nú til dags tíðkast frjálsir nauðasamningar og skuldurum gefst almennt kostur á að semja um sínar skuldir. 
Verslunarráð hefur þótt fara betur á því að í greinargerð kæmi fram hugmynd um kostnað hins opinbera af þessu réttarúrræði sem frumvarpið mælir fyrir um. 

Verslunarráð leggst gegn því að frumvarpið nái fram að ganga. 

Virðingarfyllst,

f.h. Verslunarráðs Íslands,

Sigríður Ásthildur Andersen. 

